
Società Retorumantscha

Aint il tom 68 da las Annalas 1954/55 gnittan pubüchats per la

prüma vouta ils rapports da las differentas societats rumantschas.

Aint il tom 69 da Tannada 1956 ha alura il suotscrit manzuna in seis

rapport presidial (pag. 205) il seguaint: «Nus tscherchain d'augmanr
tar' Tinteress general per quaist annuari da valur e portada istorica
in que cha mincha tom vain divis in 3 parts. La prüma part sta a

disposiziun da la producziun litterara nouva, la seguonda part ais

reservada per lavuors istoricas, ünguisticas e folcloristicas e la terza

part, nomnada .Cronica', cuntegna riasunts dals rapports da las
differentas societats ed instituziuns rumantschas. Legiand quaista
.Cronica' as survain üna buna survista sur da tuot la lavur chi vain
prestada durant ün an a pro da nossa lingua e cultura rumantscha.»

Cun quaist an cumainza ün nouv sistem areguard quaista
«Cronica». La Lia Rumantscha, sco societa da tet, surpiglia in seis

rapport annual eir ils rapports da las societats filialas. Publichand uschè

aint ülas Annalas il rapport annual da la Lia Rumantscha vegnan
dats cuntschaint al lectur eir ils rapports da las differentas societats,
da möd cha Tuscheditta «Cronica» ais dvantada da surplü.

Quaista novaziun ais sgür e tschert salüdaivla ed eir nüzzaivla, vis
cha mincha lectur da las Annalas chatta là il rapport da la Lia Rumantscha

chi cumpiglia eir ils rapports da tuot las differentas societats
rumantschas.

Da la SRR sieuan per sai il rendaquaint ed il rapport da la redacziun

dal DRG.
Societa Retorumantscha

II president: Dr. Nicola Gaudenz.

